
U-Jerico Shozi waseMagimbela Farm ngaphansi
kukamasipala wesifunda Ugu, eNingizimu
neKwaZulu-Natal, ungomunye walabo balimi
abaphumelelayo.

Ngonyaka ka 2001, enemali yedephozithi
engango R100 000 ayithola kuhulumeni ngohlelo
lwe Land Redistribution for Agricultural
Development (LRAD), wathenga ipulazi eliwu
460 Ha elalidayiswa wu Illovo Sugar Limited.
Ayekwesaba kakhulu ngalesosikhathi
kwakuwushiya umsebenzi wakhe onethezekile
ayosebenza ipulazi. Kodwa isipiliyoni seminyaka
engama 28 kwezolimo, okufaka kuyo eyi-18
ayesebenza kuyo njenge Section Manager
epulazini elikhulu, ephethe abasebenzi ayi 60,
kwamenza azethembe ukuthi uzophumelela.

Akapholisanga maseko umfokaMnganga, wavele
wahlala phezu komsebenzi. Wafuna izeluleko
kwabanolwazi. Wafundela izitifiketi zomoba i-
Junior Certificate ne Senior Certificate kwi
Sugarcane Agriculture. Wangena emaqoqweni
abalimi abantongelisana ngolwazi; wasebenzisaba
nabeluleki bakwa Illovo abeluleka ngezolimo
kanye nabakwa CANEGROWERS abaluleka
ngezomnotho nezezimali. Ukusebenza kanzima
kwakhe kwathela izithelo. Eminyakeni

eyisishiyagalolunye (9), uMnganga wakhokha
waqeda isikweletu sepulazi sika R1.9 million.

Kulesisikhathi esepulazi wathenga u-18 Ha
kumakhelwane wakhe, kwathi ngo 2010, wabuye
wathenga omunye u-160 Ha komunye
umakhelwane-wakhulisa ipulazi lakhe lagcina
liwu 638 Ha atshale kulo umoba endaweni ewu
247 Ha. Ipulazi livame ukuhlahla u-12 500
wamathani ngonyaka, kodwa isomiso
sangonyaka odule sehlise umkhiqhizo
kulelipulazi lakhipha amathani awu 8 656 omoba.

UMnganga uzithathela yena izinqumo epulazini
lakhe asizwe enye yamadodana akhe amathathu
nezimfolomane ezintathu. Ezinye zezinto
azenzile selokhu engine kulelipulazi ukuzimbela
isigwedlo samanzi asiza ngisho nomphakathi
oseduzane; wathenga izinkomo kuze zifinyelele
ezindaweni la ungafiki khona ugandaganda
makulinywa; waqala nezinhlelo ezintsha zokulima.

UMnganga uyindoda yomndeni enombono
ngekusasa wokuqhubeka nokukhulisa umsebenzi
wakhe wokulima umoba ukuze ashiyele
izizikulwane zakhe ifa elinothile. Kumanje
usezinhlelweni zokuthola omunye u-140 Ha
epulazini eliwumakhelwane. Umgomo kaJerico
walonyaka wukutshala kabusha indawo ewu 25
Ha eyashayeka ngenxa yesomiso sonyaka odlule.
Ukuze afeze lenjongo, kuzomele achithe imali
elinganiselwa ku R350 000 ngaphezu
kwezindleko zaminyaka yonke zokutshala
ezijwayelekile. Ekuboneni ukuthi intengo ka-
diesel ingase ikhule, igcine yenze ukuthi
umanyolo udule, uMnganga usethenge wonke
umanyolo azowudinga nge-season ka 2011/12.

Ukholelwa kakhulu ekutheni ezolimo
zinengxenye enkulu ezingayidlala ekulweni
nobubha ezindaweni zasemaphandleni. Uma
umuntu ebuka ezindaweni zasemaphandleni
uyabubona ubufakazi balokhu. Unomqondo
wokuthi alikho ikusasa bengekho abalimi ngoba
yibona abondla isizwe. Uyaziqhenya ngenxexeba
ayidlalayo ekuthuthukiseni ezomnotho
endaweni ayakhele. Ukubeka kucace ukuthi
uzohlala la kwezolimo akadluli. Ukufuna
ukukhombisa nabanye ukuthi kuyenzeka ukuthi
umlimi omnyama aphumelele epulazini.
“Sengedlule ezingqinambeni eziningi ukuze ngibe
la engikhona. Ipulazi lami liphethwe kahle futhi
ngifuna lesisimo siqhubeke. Ngizoqhubeka
nokul ikhul i sa .  Ngiyakholwa wukuthi
ngiyisobonelo esihle kubalimi abanye.”

ISSUE 1 | November 2011

Kuyasithokozisa ukukhipha
lolushicilelo lokuqala olunikeza u-

CANEGROWERS ithuba
lokuxhumana kangcono nabalimi

abakhuluma isiZulu nesiSwati.
Inhloso yethu wukuthi leliphepha

likhulume ngezihloko eziwusizo
kuwe njengomlimi. Lokhu kusho

ukuthi sizokhuluma ngabalimi
abaphumelelayo, sikhulume

ngabasebenzi bakwa-
CANEGROWERS, sithinte izindaba

zemboni, ezomnotho kanye
neziphathelene nentuthuko.

Sobuye sicele nezinye izinzululwazi
ukuba ziphose imibono yazo

esivivaneni ukuze abalimi
bakhanyiseleke kangcono

ngomsebenzi wabo.

Ngeke singene kakhulu ezindabeni
ezithinta amasimu nokutshala, lokho
kuyindima yozakwethu bakwa South

African Sugar Research Institute
(SASRI). Sozithinta izihloko ezibuka
izindleko zokulima njengoba ulwazi
lwethu olukhulu kungezonmotho,

ezezimali nezentuthuko.

Sethemba ukuthi niyosithinta uma
kunezinto enithanda sibhale ngazo
sazise abanye abalimi, njengokuthi

uma indawo yangakinin isebenze
yakhiqiza kangcono kunezinye, uma

nikwaze ukuthola uxhaso
lwephrojekthi, uma niqale

ikhopharethivu esebenza kahle,
noma nithole indlela engcono

yokwenza umsebenzi engafundiswa
nabanye abalimi.

Sifake imininingwane yethu  ukuze
nikwazi ukusithinta nisimeme

ezindaweni zenu ukuze sicoshele
ngenikwenzayo, okubalukile kini.

Sethemba ukuthi sizothola ithuba
eliningi lokuxoxisana nani ngaleliphela

Ngiyabonga

 Dr Kathy Hurly

Umqondisi wezeziFunda

Lona Wumhlaba Wami

www.sacanegrowers.co.za the cane growerUmlimiUmlimi
Sazisa abal imi bakamoba abancane nabasathuthuka eNingizimu Afrika

Kunemibiko eminingi ngokwehluleka kwamapulazi anikwe abantu ngohlelo lukahulumeni lokwabiwa
kwemihlaba. Kodwa futhi kuneminye emingi ebonisa impumelelo. Izikhathi eziningi lababalimi
abaphumelelayo bengaxhasiwe, basebenza kanzima bakha umsebenzi wabo, bawukhulise uze ube
yimpumelelo, besebenzisa imali yabo.

Umnyango weZolimo, ezeMvelo,
nokuThuthukiswa kweMiphakathi
yaseMakhaya KwaZulu-Natal, uhloniphe
abasifazane ngokuveza amaqhinga
okuvikela imvelo emazingeni emiphakathi.

Umcimbi wokudluliselwa kwemiklomelo
wawubanjelwe e-Donnybrook zimbili (2)
kuNcwaba (August) kunyaka ka-2011.
K w a k u n e m i k h a k h a  e y a h l u k e n e
okwakuhlonyulwa kuyo ngemisebenzi
yokonga imvelo. U-CANEGROWERS
wayengomunye wabaxhasi balomcimbi,
futhi wayemenyiwe ukuba ethule
inkulumo kulomcimbi.

Kulomcimbi kwakukhona u-Rejoice
Ncwane, onguSihlalo we Sezela Cane
Growers’ Association, abuye abe yilungu
leBhodi labaQondisi lakwa CANEGOWERS.
Umlayezo ka CANEGROWERS wokusekela
lomcimbi awethulayo wawukhuthaza
abesifazane abalimayo ukuba bathathe
izeluleko abazitholayo mayelana
nezolimo kanye nokunakekelwa
kwemvelo, futhi benze zonke izifundo
ezihleliwe ukuze bakhulise ulwazi lwabo
lokulima nokuvikela imvelo.

W a b u y e  w a v e z a  u k u t h i
kunokungahambisani kahle kwezinto.
Wathi yize abasifazane abalimayo
benezwi elizwakalayo emazingeni
aphansi omphakathi, abamelelekile
ngokufaneleyo emazingeni aphezulu.
Wabe esekhuthaza abesifazane
abalimayo ukuba bathathe inxexeba

ezinhlakeni zobuholi zabalimi
e z i g o d i n i  z a n g a k u b o .

Wabakhuthaza ukuba
bangene ezikhundleni

zobuholi.

Okuhlalukile kulezizingxoxo wukuthi
ubudlelwane obukhona phakathi kwabalimi
nomshini nangendlela izinto ezibukwa ngayo
kunomthelela emsebenzini wezolimi, kubuye
kudonse  nokutshwalwa kwez imal i
kulesiyasifunda. Ekuxoxisaneni nabalimi
nomshini kubonakele ukuthi ukuthuthuka
kwezolimo ngeke-nje kusebenzele abalimi
nomshini kuphela, kodwa kuzoletha amathuba
amaningi  entuthuko emiphakathini
yasoPhongolo eyakhele umshini.

U-Trevor Endres, ongumphathi-jikelele
emshinini wakwa TSB osoPhongolo
ukhombise ukuba nethemba elikhulu lokuthi
umshini uzosebenza kahle kulesizini ka-
2011/2012. Lomshini weqe umgomo izikhathi
ezimbili ngendlela osebenza kahle ngakhona.
“Njengamanje ugaya ngaphezu kwesilinganiso
sesonto esiwu 37 000 wamathani, ukhipha
amathani angama-250 ngehora. Izibalo zikhona
ukuthi uzobuyeka ekusebenzi kahle kwawo
kwakudala.”

U-Trevor uqhubeke wathi: “Sesitshale imali
engango R60 million silungisa lomshini futhi
sisazofaka enye esikhathini esizayo
esiyiminyaka emithathu. Inhloso-ngqangi
yethu wukubuyisela lomshini ekugayeni
amathani ayi-1.4 million ngonyaka.

U-Trevor ukuthi kunezinhlelo zokuqeqesha
nokuthuthukisa kanye nokunweba umshini
kanye nokuqinisekisa ukuhlanzeka komoba,
okufaka ukuwuvuthiswa ngemithi emasimini.
U-TSB uxhasa uhlelo lokuvuthiswa komoba
ngo-75 % wezindleko. Okunye abakwenzayo

ukuthatha izithombe namamephu amapulazi
ngobuchwepheshe besimanje (Geographical
Information System). Lokhu kuzosiza
ekuphathweni kangcono komsebenzi
wokulima umoba.

Ngokwamazwi ka-Edmond Rouillard,
ongumlimi omkhulu futhi abuye abe
ngusihlalo we Pongola Mill Group Board,
isimo sezolimo endaweni sesithuthuke
kakhulu kuleminyaka emibili eyedlule.
“Kunesasasa lokuzotshala izimali kulesisifunda.
Kunamapulazi amaningi asenabanini abasha.
Intengo yomhlaba inyuke isuka ku-R50 000
nge hektha kuya ku R100 000 ngehektha.”

Okuyizona zinto ebeziyinselelo ngaphambilini
bekuwukwakhiwa kwedamu laseBivane. Yize
lelidamu liqinisekisa ukutholakala kwamanzi
okuchelela umoba, izindlelo zalo zinkulu,
abalimi bazithola bekhokha imali enkulu
ngenyanga. Noma kunjalo, isimo sibonakala
sethembisa.

U-Edmond uzwakalisa ukujabula uma echaza
ngezinhlelo zokukhuthaza abalimi ezithulwa
ngabakwa-TSB. Lesisikimu sizoqinisekisa ukuthi
umlimi ngamunye oletha umoba ohlanzekile
emshinini uthola ibhonasi. Uma umoba
womlimi umuhle okwedlula isimo somoba
wabalimi bebonke esifundeni, kusho ukuthi
nebhonasi azolithola lizokhula. Lokhu kuzosiza
abalimi basheshe baqede izindleko zokulungisa
idamu laseBivane. Emazwini akhe okugcina u-
Edmond uthi: “Ukuxhumana phakathi
kwabalimi nomshini kuhle kakhulu, intengo
yomoba iyathembisa, nomshini ugaya kahle.”

www.sacanegrowers.co.za

UPhongolo luyanyakaza
Abalimi bakamoba kanye nomshini wakwa TSB oPhongolo basebenzisana ngokubambisana
ukuqinisekisa ukuthi isifunda sabo sikhiqiza ezingeni eliphezulu. Ziningi izinhlelo ezikhona
zentuthuko ezisazokwethulwa manduzane. U-Jayne Ferguson, ophethe ezokuxhumana kwa-
CANEGROWERS uxoxisane nomphathi-jikelele emshinini wasoPhongola evakashele khona
ngenyanga kaNtulikazi (July).

Kusuka kwesokunxele: Imenenja yakwa TSB yokufakelwa komoba nezindaba zabalimi u-Jannes van  der
Merwe, umphathi-jikelele womshini wasoPhongolo u-Trevor Endres, umlimi omkhulu obuye abe wusihlalo
we Pongola Mill Group Board u-Edmond Rouilliard, kanye nemenenja yakwa CANEGROWERS yesifunda
sase Zulululand North u-Garreth Sparks.

Abesifazane
kwezeMvelo 2011

u-Rejoice Ncwane isipho sokumbonga KuNKK Lydia
Johnson, uMphathisua wezolimo KwaZulu-Natal.

Uxhaso lwamakhompuyutha luvele emva
kokusungulwa kohlelo olugqugquzela
ukuthuthukiswa komqhiqizo olusebenza
ngokwakha amaqoqo abalimi olubizwa ngo
Phakamisa. Loluhlelo lwalubhekiswe kubalimi
abayimifelandawonye (co-operatives) kanye
nalabo abangene emapulazi ngohlelo
lukahulumeni lokwabiwa kwemihlaba.

Kusukela onyakeni ka 2008 u-CANEGROWERS
wabambisana ne-National Development
Agency, u-South African Sugar Association,
ne-Productivity South Africa, ekusukumiseni
uhlelo luka Phakamisa. Ngo December ka 2008
kwaqalwa iqoqo lokuqala labal imi
basemapulazini. Kuthe ngo March ka 2009,
kwasungulwa iqoqo lemifelandawonye
yabalimi abancane. Uhlelo luka Phakamisa
lunezigaba ezintathu. Ezimbili zazo zesudlulwe
kuzo. Isigaba sokuqala esokucathulisa
(orientation phase). Esesibili esokuhlela
umsebenzi (formalization phase). Esokugcina

esokuncintisana (competitiveness phase).
Esigabeni sesibili sokuhlela umsebenzi,
a m a q o q o  a y e t h o l a  u k u q e q e s h w a
k w e z a m a k h o m p u y u t h a  k a n y e
nasebuchwephesheni bamakhompuyutha
bokuphatha umsebenzi wezolimo (farm
management program).

Ezinye zezinselelo ebezibhekene naloluhlelo
luka Phakamisa bekuwukuqoqa kanye
nokugcinwa ngendle la  efanelek i le
kwemininigwane ephathelene nokusebenza
nezinto ezisetshenziswayo emasimini. Izinga
lokufunda kanye nokuqonda ukubaluleka
kokugcina lemininingwane bekuyinkinga
enkulu. Imeya yoMlalazi eyayiyisikhulumi,
uKhansela TB Zulu, wathi ‘Siphila esikhathi
lapho ubuchwepheshe buyingxenye enkulu
yezimpilo zethu. Umoba uyingxenye enkulu
yomnotho womasipala waseMlalazi .
Loluxhaso lwamakhompuyutha luzosiza
kakhulu abalimi abancane ekuphucuzeni

u k u p h a t h w a  n o k u s e t s h e n z w a
kwamifelandawonye elima umoba, kanye
nasekugcineni ulwazi olubalulekile.

Ekhulumela i-National Development Agency,
uMnumzane Nkhensani Mthembi, oyi National
Grants Manager, wathi: “ Asiziboni-nje
singabaxhasi bephrojekthi kuphela, kodwa
sibona siyingxenye yokuthuthukiswa
kwamakhono okuyinonto ebalukile ukusiza
ukwenza iphrojekthi ibe yimpumelelo.
Kubalulekile nokuthi abalimi abancane
bazibone njengabantu abasebhizinisini elakha
amathuba emisebenzi hhayinje iphrojekthi
encane.”

Amazwi kaMiss  Sibongile Vilakazi
wakwaKhoza ongasekho avumelana kakhulu
nombono wabakwa National Development
Agency.  UMiss Vilakazi wathi : “Abalimi
abancane sebenolwazi manje. Sesiyazi ukuthi
singosomabhizinisi abalenta intuthuko
yezomnotho ezindaweni esilima kuzo.”

U-CANEGROWERS wadlulisela ama-laptop amasha kuma co-operatives
ayisihlanu asendaweni yoMlalazi Municipality, mhla zingu 30 June 2011. Lomcimbi
wawubanjwelwe ehholo lomphakathi lasedolobheni eGingindlovu. I-National
Development yaxhasa ukuthengwa kwalama-laptop.

Ngemuva L-R: Productivity SA senior manager Justice Tshifularo;
SA Sugar Association chairman Bongani Linda, uMlalazi Mayor Councillor TB Zulu,
National Development Agency national grants manager Nkhensani Mthembi; Productivity SA KZN regional manager Yolisa Ndima and CANEGROWERS’ director
of economic services and chairperson of Phakamisa Project's steering committee, Olivia Finnemore. Ngaphambili L-R: Co-operative beneficiaries : Busisiwe Ncanana
(Obanjeni), Phillamon Ngidi (Ukuthuthuka), Bonginkosi Ngidi (Thuthuka), Chwepheshe Mkhize (Khoza) and Zamo Myeza (Ubambiswano).

UCANEGROWERS Uletha
Ezobuchwepheshe
Emapulazini

•  Imboni kashukela yaseNingizimu Afrika
ingenye yezimboni ezilawulwa wuMthetho
oshaywe ePhalamende. Imboni kashukela
ilawulwa wuMthemtho obizwa nge-Sugar Act
ka 1978. LoMthetho uyabuyekezwa njengamanje
ukuze ukwazi ukuvumela imboni ukuthi
ithuthuke ibe namathuba amaningi okuhlomulisa
abalimi nabagayi njengoba kwenzeka
nakwezinye izimboni zikashukela emazweni
amaningi akhiqiza ushukela. Izingxoxo
zokubuyekeza loMthetho zifaka abaholi
babalimi ezingeni eliphezulu kanye nabamele
abagayi ngokunjalo. Lokhu kwenzeka ngenxa
yokuthi imboni kashukela iphethwe
ngokubambisana phakathi kwabalimi nabagayi.

Ezinye zezinto ezibukwa abaholi bemboni
ezingxoxweni zokubuyekeza i-Sugar Act,
nesez id ing idwe zaqedwa ,  y indaba
yeziVumelwano zokuFakela uMoba (Cane
Supply Agreements), kanye nokuvulela abalimi
ithuba lokuba bathole utiligi emishinini.
Kubonakala sengathi lezizihloko ezimbili
azidingi ukuba zingene eMthethweni omusha
obuyekeziwe, kodwa yizinto ezodinga ukuthi
abalimi nomgayi baxoxisane ngazo oCezwini.
UCezu (Vertical Slice) phela yisigcawu la
kuzohlangana khona abalimi abafakela

kumgayi othile, bemelwe abaholi babo
ezingeni loMkhandlu waBalimi

kwiSifunda-mshini (Local Grower

Council), kanye nomgayi mumbe lowo. Lolu
wuhlelo lokuphathwa kwemboni kanye
nokuthatha izinqumo oluhlongozwayo.
Kuthiwa wucezu ngenxa yokuthi imboni
izoconzulwa ibe yizincezu wena owabona
kusikwa ikhekhe lomshado. Ziyisithupha
izingcezu ezizoba khona, ezihambisana nenani
lezinkampani zabagayi ezikhona embonini
kashukela.

Akuyizo zonke izinkampani zabagayi
esezikuqinisekisile ngokubhalwe phansi
ukuvumelana mayelana nalezizihloko ezimbili.
U-CANEGROWERS ubhalele inkampani
ngayinye eyibekela ukuthi uziqonda kanjani
izinto okuxoxwe ngazo nokuthi yiziphi
izinyathelo okumele zithathwe yinkampani
ngay inye .  Ukuf inyele la  ekugcineni
kwezingxoxo mayelana nalezizihloko ezimbili
sekuvulele ithuba lokuthi kuqhutshekelwe
kwezinye izihloko ezidinga ukudingidwa.

•  Ikomidi elengamele izingxoxo (Sugar Act
and Agreement Review Committee (SAARC)),
lihlanganile ngo August 2011 ukubuka ukuthi
izingxoxo ezididiyelwe (plenary session)
zingaqhutshwa kanjani. Lezizigxoxo zibe khona
ngo 17 October 2011. Sethemba ukuthi
ngokuzayo s iyobika ngemiphumela
yokuxoxwe ngakho kulenkundla.

•  Ziyaqhubeka nezingxoxo ezilawulwayo
(mediated process) zezigaba ezehlukene
zemboni, okungabalimi nabagayi. Kwaba
nomhlangano ngo 9 September 2011 lapho
kwaku dingidwa khona ngenani lemikhiqizo
ekhiqizwa ngabagayi kumanje, nokuthi abalimi
bazohlomula kanjani kuyo. Kuzokhumbuleka
ukut hi kukhona izinto ezikhiqizwa abagayi
kodwa abangakhokhelwa ngazo abalimi,
yizoke lezi obekudingidwa ngazo. Asikubalule
ukuthi akungenwanga emikhiqizweni emisha
esazosungulwa, kanye nokuthuthuka kwezinga
lokusebenza ngasohlangothini lokugaya.
Kubonakala kunenqubekela phambili enkulu
kulezizingxoxo.

•  Uma sibuya sibuka uMnyango wezeziMboni
nokuHwebelana (The Department of

Trade and Industry), kuzwakala sengathi
abaphathi abakhulu bakhona sebeqedile
ukwakha usomqulu wabo okhuluma
ngokulawulwa kwemboni kashukela.
Sebezilungisela ukuqala umkhankaso
wokufakana imilomo nabemboni kashukela
u k u z e  b a t h o l e  i m i b o n o  y a b o .
Kuzokhumbuleka ukuthi kuke kwakhona
ukushaya amakhala okwenziwe yiKhomishani
yezokuNcintisana (Competition Commission)
mayelana nezinga lokuncintisana embonini
kashukela. Sekulindeleke ukuthi leKhomishana
yenze izethulo kwa-DTI  mayelana
nabaxoxisana ngakho okuthinta imboni
kashukela. U-DTI uyobe esebona-ke ukuthi
uxhumana kanjani nenhlangano kashukela
(SASA) ukuze kucutshungulwe ngalezozethulo
uma kunesidingo. Kumele sikhumbuze abalimi
futhi ngendaba yokuthi imboni kashukela, ngenxa
yokuthi ihlanganisa ukulima nokugaya, ayikho
ngaphansi koMnyango weZolimo (Department
of Agriculture, Forestry and Fisheries), kodwa
ingena ngaphansi kwakwa DTI.

•  Sekube nezikhalo ezivela kwimiKhandlu
yaBalimi kwiZifunda-mshini (Local Grower
Councils) zokuthi azikulungele kahle
ukuxoxisana nabagayi eziNgcwezwini uma
kungena uMthetho omusha kashukela, kanye
nokunxusa ukuthi kube khona usizo okukhulu
oluzovela kwa CANEGROWERS. Isigungu
esiphezulu sakwa CANEGROWERS (Executive
Committee) sibe nokuxoxisana ngomhlaka 21
September ukubuka ukuthi uCANEGROWERS
angazihlela kanjani ukukwazi ukusiza njengoba
kubhekekile.

www.sacanegrowers.co.za

Amazwibela avela emhlanganweni weBhodi lakwa-CANEGROWERS obungomhlaka 14 September 2011.

Uma sikhetha ubuholi babalimi emazingeni ama-Zone nako-Local Association, sigcina sinabantu abasimela kwi-Mill Cane Committee (MCC)
yesifunda-mshini. Uma sebesuka kwi-MCC, baya kwi-Local Grower Council. I-Local Grower Council iyaye ibisikhetha abantu abazoyomela
abalimi eBhodini yabaQondisi ezingeni likazwelonke. IBhodi uhlaka oluphezulu oluthatha izinqumo ezinzulu lubuye lwakhe nomhlahlandlela
olawula izindaba zabalimi bakamoba bebonke eNingizimu Afrika. Lengosi-ke isivezela ezinye zezinto okudingidwa ngazo eBhodini. IBhodi
lihlala kane ngonyaka imvamisa.

Izinguquko zeMboni kaShukela

•  Ukudayiswa kukashukela kusahamba kahle.
Kusukela ku April kuya ku July 2011,
sekudayiswe ushukela ongamathani awu 579
177. Lelizinga lithuthuke ngo 13.5 % uma
kuqhathaniswa nesikhathi esifanayo
nanyakenye. Ngo 2010 ukudayisa kwakhula
ngo 8.6 % kulesiskhathi.

•  Inani elididiyelwe lokudayisa phesheya
(exports) libe amathani awu 100 000
ezinyangeni ezine zokuqala singene kwi-
season ka 2011/12. Uthengwe kakhulu
ushukela wethu phesheya ngo June no July
ngenxa yokwehla kwentengo kashukela
ezingeni lomhlaba.

•  Ekupheleni kwe-season ka 2010/11,
kubalwe wonke ushukela okhiqiziwe
kwatholakala ukuthi izibalo azihlangani,
kunoshukela ongatholakali. Umkhandlu wakwa
SASA wanquma ukuth i  loshuke la
ongatholakali awuzukufakwa uma sekubalwa
intengo kamoba yokugcina onyakeni (final RV
price). Kunophenyo oluqhubekayo olwenziwa
inkampani yabacwaningi-mabhuku (auditors)
eyaziwa ngokuthi u-PwC. Loshukela
usuyongena ezibalweni uma seluphothuliwe
ucwaningo lakwa PwC.

•  Umbiko wakwa PwC waphothulwa, sekusele

ukuthi kuthathwe izinyathelo ezifanelekile
uma sekuqedelwe olunye futhi ucwaningo
olulandela kulolu oselwenziwe. Sekusungulwe
ikomiti lesikhashana lokucwaningisisa lendaba
abalimi abamelelekile kulo. Omunye
woshukela ongatholakali kusolakala ukuthi
kungenxa yokudayiselana ngot i l ig i
ongahluziwe ngokuphelele (High Test
Molasses), owawudayiselwa inkampani
eyayaziwa nge SA Bio-products. Kunezibalo
ebezenziwa embonini zokulinganisa ukuthi
mungakanani ushukela okulowotiligi,
okutholakala ukuthi bezikhipha izinombolo
ezingafani. Kunowenzeka ukuthi yikho lokhu
okuholele ekutheni emva kwesikhathi
kutholaka le  ukuth i  sekunoshukela
olinganiselwa emathanini ayizi-7000 ongaziwa.
Loludaba luyaphuthuma kakhulu futhi
seluholele ekutheni inhlangano kashukela
(SASA) imise ukukhishwa kwemibiko
namabhuku ezimali anyakenye (Annual
Financial Statements) kuze kuphunywe
nempendulo ephelele ngaloludaba.

•  Emathanini angama 75 241 avunyelwe
ukudayiswa, awu 35 410 azodayiswa
ngamacent i  awu 25 .72  aseMel ika
ngephawundi les is indo saseMelika .
Ukungaqondakali kwesimo somnotho

emhlabeni kunomthelela ezimakethe
okudayiswa kuzo ushukela nezinye izinto
eziyigugu.

•  Izinga lokuhlanzeka nobuhle bomoba
liphansi emishinini eminingi. Libhekeke ukuba
liqhubeke lehle uma izimvula zizofika
ngasekupheleni kwe-season esikuyo ka
2011/12.

•  Uhulumeni usebuye wavula inkulumo-
mpikiswano mayelana nokukhiqizwa kuka-
petrol no-diesel kusetshenziswa umoba.
Kubonakala sengathi uMnyango waMandla
(Energy) uzibekele umgomo ka 2012 wokuthi
kube sekuphoqeleki le ukutholakala
nokuxutshwa kuka petrol no diesel
ojwayelekile eziteshini zokwetha. Konke lokhu
kudingidwa ekomidini elibuka ukuthuthukiswa
kwamandla ahlanzekile (Renewable Energy
Development).

Ezezimboni

Aholi bakwa CANEGROWERS
Njalo ngonyaka  iBhodi labaqondisi likhetha uSihlalo, uSekela-sihlalo, kanye nozoba
wuSihlalo noma uSekela-sihlalo kwa SASA emele abalimi. Kulonyaka ubuholi buka
CANEGROWERS bumi kanje

 uSihlalo
Mr Tim Murray

Ulima eNoodsburg

 uSekela-Sihlalo
Mr Suresh Naidoo
Ulima eMzimkhulu

Okhethwe ukayoba
wuSihlalo wakwa SASA

Bongani Linda
Ulima eDarnall

Amalungu e-Executive Committee akanje

Finch Martin (Gledhow), Granthan Ed (Felixton), Mashaba Sam (Mpumalanga),
Potgieter Ferdie (Mpumalanga), Sharma Roy (Maidstone), Stainbank Graeme (Eston),
Talmage Rex (Amatikulu), Visser Walter (Pongola)

•  Indawo engango 48 % etshalwe umoba
ingaphansi kwezicelo zokubuyiselwa
kwemihlaba (land claims).

•  Ikomiti lezemihlaba lakwa SASA libe
yingxenye yezingxoxo ebezibuka indaba
yokubuyiselwa kwemihlaba, lapho uMqondisi-
Jikelele woMnyango wokuThuthukiswa
k w e z i N d a w o  z a s e M a k h a y a  k a n y e
nokuKwabiwa kwemiHlaba, ephosele inselelo
imboni kashukela ukuba ithole izixazululo
ezozethula eMnyangweni ngasekupheleni
konyaka.

•  Abasezukuba bikho oKhomishana beZifunda
(Provincial Commissioners) ababhekele indaba
yokubuyiselwa kwemihlaba. AbaQondisi
abaKhulu (Chief Directors) ezifundeni yibona
abazobhekela yonke into ephathelene
nezemihlaba kanye nethuthuko kodwa ngeke
babe nawo amandla okugunyaza ukukhokhela
imihlaba ebuyiselwa kubantu kuze kufinyelele
esilinganisweni sezigidi ezingamashumi
amahlanu. Indaba yokukhokhelwa kwemihlaba
ebuyiselwa kubantu izokwenziwa ehhovisi
elikhulu ezingeni likazwelonke.

•  Inhlolovo mayelana nezidingo zoqeqesho
zabalimi abamnyama abasemapulazini
iyaqhubeka. Imiphumela yakhona izosiza
imboni kashukela ukuba ihlele kabusa izinhlelo
zayo zoqeqesho ukuze ihambisane nezidingo
zabalimi.

•  IPhepha eliluHlaza elikhuluma ngoKwabiwa
kweMihlaba seliphumile. Kubhekeke ukuba
kube nethuba lokufaka imobono lezinyanga
ezimbili, bese kuthatha izinyanga ezintathu
ukuba liguqulwe libe wuMthetho. Abaphathi
bazohlanganisa imibono ka CANEGROWERS
ngaleliPhepha eliluHlaza ezokwethulwa
emhlanganweni weBhodi ozoba ngo
November 2011. Abalimi bacela ukuba
uDokotela Kathy Hurly abeke umhlahlandlela
ozosiza ukwakha uhla lwemibono yabalimi
ezokwethulwa kuhulumeni mayelana
naleliPhepha.

•  I-Bonsucro (eyayaziwa nge Better Sugarcane
Initiative) isiyakhe umgomo uzolandelwa
yimboni kashukela ukunakekela abantu
nemvelo okuthintekayo uma kulinywa umoba.
Izwe lase Brazil lona selivele liyawulandela

lomgomo ezinhlangothini zokutshala
umoba nokukhuqiza u-pretrol

womoba. Kunesasasa elikhulu

ombimbini lwamazwe aseYurophu (European
Union) ngokwenziwa kukapetrol womoba
kulandelwa umgomo we-Bonsucro. Lokhu
kuzokwenza ukuthi lo petrol udayisele kakula
emzazweni angaphansi kwalolumbimbi.

•  Ngomhlaka 6 September 2011 kwaba
nomhlangano owawuhlanganisa amakomidi
ezemvelo ezindawo ezahlukele (Local
Environment Committees). Lomhlangano
wawuhanjelwe abantu abangamashumi
ayisishiyagalombili (80). Kwakukhulunywa
Ngokuguquka kwesimo sezulu, amandla
ahlanzekile, ukubalwa nokubika ngamanzi
nekhabhoni.

•  Umbiko wokulingwa kwezintshalo
eziguquguquliwe (Genetically-Modified)
embon in i  kashuke la  uzotho laka la
emhlanganweni weBhodi ongo Novemner
2011.

•  Umlenze wesibili wemali yokuxhasa
amahhovisi ama-Mill Cane Committees
uzofinyelela ekupheleni uma kuphela unyaka
wezimali esikuwo ngo March 2011.
Izinhlangano zanalimi abancane kumele zenze
imibiko yazo ekupheleni kwalonyaka (2011)
ukuze kube nesithombe sokuthi kuyiwa kanjani
phambili. Izinhlangano zabalimi ezinemibuko
kumele zithinte uDokotela Kathy Hurly.

•  Ukubhaliselwa kwemali-mboleko ka-
MAFISA kwizifunda-mshini kuhamba kancane.
Imali-mboleko esikhishiwe isifinyelele ezigidini
eziyishumi nanhlanu (R15 mil l ion) .
Ukufinyelela ku R15 milion kusho ukuthi
sekuzodedelwa isamba sesibili sokubolekisa.
Eminye imishini ayikayisebenzisi imali enikwe
yona yokubolekisa, eminye isiyisebenzise
yonke ngenxa yesasasa labalimi.

•  Kunesikhalo esivela kubalimi KwaZulu-Natal
nase Mpumalanga ngokungatholakali kosizo
lokwelulekwa ngabeluleki bakwahulumeni.
Abalimi abakhulu abamnyama bona abalutholi
usizo lokuhlela amapulazi (Land Use Planning)
olufanelekile. Abaphathi bazoyibukisisa
lendaba yokungaxhumani kahle phakathi
kwemboni kashukela noMnyango weZolimo
ekuhleleni, ekulawuleni nasekwethuleni
ngokubambisana kwezinhlelo zabo.

•  Kusukela emibonweni evele ezingxoxweni
zokubuyekezwa kwemboni ebezenziwa
ngesiZulu, kanye nezicelo ebezenziwa abalimi
abancane, kuzosungulwa ithimba

labal imi  abancane  abaseBhodin i ,
a b a z o h a m b i s a  i z e t h u l o  n g e z i n t o
ezibathintayo, kuMphathiswa weZolimo
esifundazweni saKwaZulu-Natal.

•  Isifo se-Eldana senyuke kakhulu ngonyaka
ka 2010 ezindaweni eziningi ezilima umoba.
Kube namasimu amaningi okutholakale ukuthi
ahlaselwe yilesisifo, ngokunjalo nezingoxo
eziningi zomoba ezihloliwe, zitholakale
zinalesisifo.

•  Kube nomhlangano wokuxoxisana mayelana
nokuhleleka kwezinhlaka zamakomidi
abhekelele izifo nokulawulwa kwezinhlobo
zikamoba kwizifunda-mshini.  (LPD & VCC).
Ngokweziyalo zomthetho ezitholakele,
lamakomidi ayingxenye ka-SASA.  Ukuwahlela
kabusha kuzoba nemithelela ethile
ngokwezimali .  Kuzoba nokuwahlola
okuzokwenzeka maduze ukuze kutholakale
ukuthi ami kanjani.

•  Kube nemikhankaso yokuvakashela
osonkontileka ezindaweni ezahlukene. Emva
kwaleyomikhankaso osonkontileka bayazihlela
bakha ososeshini babo.

•  U-SASA waqasha inkampani ebizwa
ngokuthi yi Manstrat Agricultural Solutions
ukuba yenze inhlolovo nocwaningo mayelana
nezidingo zoqeqesho zosomapulazi
abamnyama embonini. Amakomidi eNtuthuko
nawezoMhlaba akwa SASA yiwona
azongamela lomsebenzi.

•  Izifundo ze-Junior Certificate zimisiwe kuze
kuphothulwe ucwaningo olwenziwa abakwa
Manstrat. Lezizifundo zizohlelwa kabusha
zibuye zenziwe nangendlela eyahlukile
njengokuzisondeza la abalimi bengakhona.

www.sacanegrowers.co.za

Ezokunakekelwa kweZifunda

Umlimi
Sms 083 419 0210  •  Email umlimi@canegrowers.co.za

Phone 031 508 7200  •  Fax 031 508 7201

PO Box 888, Mount Edgecombe, 4300

•  Kuqoqwe izicelo ezingamashumi amathathu
nanye, zemali-mboleko yakwa Land Bank
enenzalo edambile. Baningi nabanye abalimi
asebecele amafomu ezicelo kodwa wona
awakabuyiswa ukuze adluliselwe kwa Land
Bank. Abalimi bayakhunjuzwa ukuthi imali
ebekwe eceleni ukuze kubolekiswe ngayo
iyizigidi ezingamakhulu amabili namashumi
amahlanu (R250 million).

•  Umnyango wezoLimo kwaZulu-Natal
wakhipha imali elinganiselwa emashumini
amahlanu nesikhombisa ezigidi (R57.4 million)
yokuxhasa abalimi abancane ngomanyolo
emva kwesomiso sanyakenye. U-60% walemali
ususebenzile. Zonke izindawo zizobe
seziyisebenzisile imali ezabelwe yona uma
kuphela u-September 2011. Umfolozi kuphela
ocele ukwelulelwa isikhathi. Uhlelo
lokutshalwa kwezimbewu lona luhamba
kancane kakhulu. Sekucelwe ukuba isikathi
sokusenzisa imali selulwe.

•  Kwabakhona umhlangano ngo June 2011
nabezentela u-SARS ukuze kuxoxwe
ngesinxephezelo sika-diesel ne-VAT kubalimi
abancane njengokweziphakamiso zama-season
ka 2010/11 kanye no 2011/12. U-SARS uthe
uma kungakafinyelelwa esivumelwaneni,
abal imi  bazoqhubeka bekhokhelwa
ngokwamanani esizini ka 2009/10.

Ezomnotho

Umhlangano
olandelayo

weBhodi
16 November 2011

09:30
Kwa-Shukela

Makhosazane Rejoice Ncwane
UMakhosazane Rejoice Ncwane ungomunye besifazane abanethonya elikhulu
embonini ezindabeni zabalimi bakamoba endaweni yase Sezela. NjengoSihlalo
we Sezela Cane Growers’ Association (SCGA), inhlangano ehola abalimi
abalinganiselwa ku 3500 bamazinga ahlukele, uchazwa njengomuntu omnene,
onezithunzi, onesihawu ngezimo zabanye abantu. Ngaphakathi kuye kukhona
owezifazane oshisekela ukuthuthukiswa nokutshalwa kukamoba esifundeni
asiphetheyo.

Emva kokuba sekomidini njengoSekela Sihlalo isigaba esisodwa, u-Rejoice
wakhethelwa ukuba wuSihlalo kaSCGA ngo May ka 2010. Ukuqhuba umhlangano
weBhodi lwakwa SCGA kubukeka kuwumsebenzi onzima, kakhukazi ngoba kuleliBhodi
kuhlala abalimi abayizinhlobo ezahlukahlukene. “Ngiqala ukuphatha umhlangano
ngabhekana nobunzima noma ngangizilungiselele futhi ngizazi nezihloko
okwakuzokhulunywa ngazo. Ngenhlanhla ngangikade ngiqeqeshiwe ngo 1994
ohlelweni lwe Small Grower Development Trust olwalumayelana nezindaba
zokusebenza kwamakomiti.”

Ezikhathini esiphila kuzo la ubuchwepheshe buthe chithisaka, yonke into yenzeka
ngokuchofa inkinobhana thize, kuyamangaza ukucabanga ngezinselelo abhekana
nazo uRejoice emsebenzi wakhe wobuholi. Okokuqala, uhlala endaweni ewu 10
Ha phansi emakhaya, endaweni yase Zitholeni. Akutho gesi  nazingcingo kuleyandawo.
Umpompi wamanzi utholakala ebangeni elingamamitha ayi-600 ukusuka ekhaya
lakhe. “Akukho ukuxhumana nge intanethi la ngihlala khona, okusho ukuthi kumele
ngihlale ngisemgwaqeni njalo ngibheke emahhovisi akwa SCGA, okuyibanga
elingamakhilomitha angamashumi amahlanu. Okwesibili, uRejoice akanayo imoto
usebenzisa amatekisi njalo. “Ukuze ngifike esitobhini, kumele ngeqe umfula ogcwalayo
ukuma lina izulu.” Uyahleka uma echaza ukuthi ugqoka amadadla ukuze awele
umfula ebesegqoka izicathulo zakhe ezinhle uma esengaphesheya komfula.  “Uma
ngiya emhlanganweni weBhodi lakwaCANEGROWERS e-Mount Edgecombe, kumele
ngivuke kakhulu ukuze ngithole izimoto kusenezikhathi erenke.”

Ukulima kuyinto aziphilisa ngayo u-Rejoice. Esakhula ayekufisa kwakuwukuthola
imfundo, abe wumlimi, bese esiza abanye abantu. “Ngisemncane, ngangivuka ekuseni
kakhulu ngisize abazali bami emasimini ngaphambi kokuba ngiye esikoleni. Sasilima
umbila, umoba kanye nemifino elinywayo. Abazali bami babekuthanda ukusebenza
emasimini futhi babephana uma ukudla sekuvuthiwe emasimini.” Kungenxa yokukhula
ekhaya elinesihawu nelinakekelayo okwenze u-Rejoice abe yilomuntu awuye
namuhla. “Ngiyizinto eziningi kubantu abaningi, kakhulukazi emndenini wakithi
omkhulu. Ngifisa ukukhulisa umsebenzi wami wokulima khona ngizokwazi ukusiza
abazukulu bami ngemfundo. Angibanga nenhlanhla yokufunda emazingeni emfundo
ephakeme kodwa lokho akungivimbanga ukuthi ngingaqhubeki nokuzithuthukisa.
Ngenze izifundo ezimfishane eziningi eminyakeni eyedlule. Njengamanje ngenza
i-Criminology eyingxenye yeziqu zoMthetho engizifundelayo.

Ngokulalela abanye babeluleki ababe nomthelela omuhle empilweni yakhe,
u-Rejoice wenze uqeqesho oluningi kwezolimo okufaka kulo nezitifiketi zoMoba,
i-Junior ne Senior Certificate. Kulendawo anayo elinganiselwa ku 10 Ha etshalwe
umoba, engango 5.35 Ha itshalwe ngembewu evela kwi phrojekthi yembewu
yaseMthwalume. Yize noma isimo zesulu besingesihle onyakeni odlule, kodwa
umoba ka Rejoice ukhula kahle. Ujabulela kakhulu nohlelo lwemali-mboleko
olubizwa ngoSIZANAYO oluvele ngokubambisana phakathi kwabakwa Standard
Bank, Illovo Sugar Limited, kanye no Sezela Cane Growers’ Association. Loluhlelo
luzofukula umsebenzi wabalimi abancane endaweni yase Sezela.

IMenenja-Jikelele yakwa SACGA, u-William Gillham, uchaza u-Rejoice njemuntu
owehluke kakhulu kwabanye ozakwabo ngenxa yokuthi ushisekela ukubona izinto
zilunga futhi ziphumelela ebe esebenza sabuthule. “Uyahlonishwa kakhulu abalimi
abaningi. Udlala ingxenye enkulu esontweni lakhe kanti futhi ungomunye wabantu
abahlabelela kahle eMzansi neKwaZulu-Natal. Uvamise ukuhola ngokuhlabelela
uma sinemihlangano.” Enye yamaphupho ka Rejoice wukuba wuMbhidisi emakwayeni
omculo. Ucabanga ukuthi lelophupho liyafezeka ngokuba wusihlalo wakwa SCGA
ngoba ubhidisa abalimi emsebenzini wezolimo noma abaningi becula amanothi
angahlelekile.

Ezokuphatha
•  Emva kokudlula emhlabeni kuka Mnumzane
J Mhlanga, kwavuleka isikhala esigungwini
esiphezulu sakwa CANEGROWERS. UMnumzane
S Mashaba wakhethelwa ukuvala lesisikhala
kuze kufike isikhathi sokhetho ngo 2012.

•  Umnyango wezokuxhumana wakwa
CANEGROWERS uzokwenza inhlolovo ehlose
uthola ukuthi u-CANEGROWERS uxhumana
kanjani nabalimi. Abalimi abazoba yingxenye
yesampula bayanxuswa ukuba babambisane
nathi ngokusinika imibono yabo.

Thandokwakhe Sibiya
UThandokwakhe Sibiya usebenzela
uCANEGROWERS ehhovisi elise-Mount
Edgecombe. Uqashwe njenge-Land Reform
and Development Manager esebenza kuzo
zonke izindawo ezitshala umoba. Ugxile
ekuthuthukisweni kwabalimi abancane,
ukusekelwa kwabalimi abamnyama abasema-
pulazini, ubhekelela izindaba zoqeqesho
nokuthuthukiswa nokuqiniswa kwezinhlaka
zobuholi zabalimi. Enye yezinto azikhuthalele
ukusiza imifelandawonye (co-operatives).

Uqale ukusebenza kwa-CANEGROWERS
ngonyaka ka-2009 esuka kwa-Standard Bank
la ayebhekelele khona ezokubolekisa ngemali
nokubhenka emkhakheni wezolimi, esebenza
nabalimi bamapulazi amakhulu endaweni
yaseMpangeni, eShowe, Melmoth, Gingindlovu,
Mtubatuba kuze kufike eHluhluwe.

Uneziqu ze-BSc Agricultural Economics-
Agribusiness Management azenze oNgoye
iminyaka emine waziqeda ngo 2003. Ngonyaka
ka 2005 wathola umfundaze wokuqhuba
izifundo zakhe enhlanganweni yaseMelika, i-
Ford Foundation. Wathatha lelothuba
wayokwenza iziqu ze-masters e-University
o f  N e w c a s t l e  u p o n  T y n e
eseNyakatho-Mpumalanga

neNgilandi. Waphasa ngamalengiso i-Master
of Science kwi-International Agricultural and
Food Marketing ngonyaka ka 2007 wabe
esebuya ezoqhubeka nokusebenza eNingizimu
Africa. Useke wathola nomunye umfundaze
kuhulumeni wama-Dutch wokuyokwenza
i s i t i f i k e n i  s a m a s o n t o  a m a t h a t h u
k w e z i p h a t h e l e n e  n o k u x a z u l u l w a
kwezinxushunxushu ezibakhona uma
kusetshenzwa nabantu nezinhlangano eziningi.

UThandokwakhe uganwe wuSindi Sibiya,
uMaNtini. Bazinze eThekwini. Banezingane
zamantombazane ezimbili, uSibusisiwe
oneminyaka emihlanu, noKhazimula
onezinyanga ezinhlanu.

Uma ufisa ukuxhumana naye mayelana
nezinto azenzayo kwa-CANEGROWERS,
ungamuthola kuleminingwane.
Cell 071 854 2050, Ihhovisi 031 508 7200,
e-mail: tsibiya@canegrowers.co.za

Ezoqeqesho
Minyaka yonke u-CANEGROWERS uletha
uqeqesho olumayelana  nez indle la
eziphucuzekile zokulima nokunakekela umoba.
Kuvamisile ukuzwa abalimi abadala bethi “kade
saqala ukulima, asisadingi ukuqeqeshwa.”
Iqiniso balimi lithi, izindlela zokwenza izinto
ziyaguquguquka. Sinesikhungo esikhulu
nesihlonishwayo, esicwaninga ngezindlela
zokulima nokunakekela umoba kangcono, i-
South African Sugar Research Institute.
Imiphumela  evela  kulolucwaningo
oluqhubekayo iyaye ithathwe iyofakwa
kulezizifundo ezihlelelwa abalimi, ukuze
bafunde izinto ezintsha. Ngokunjalo
nabeleluleki abeluleka ngezasemasimini nabo
bahlale bentongela lolulwazi olusha ukuze
beluleke abalimi ngezinto ezisemgangathweni.

Sithanda ukukhuthaza abalimi ukuba
bakukhuthalele ukungenela izifundo
ezenziwayo. Izifundo zikhokhelwa wu-
CANEGROWERS kulabo abasuke bebhalise

amagama abo emahhovisi akwa CANEGROWERS
aseduze nabo. Njalo ngonyaka kuba nesamba
semali esisetshenziselwa lokhu. Kule season
ka 2011/2012, sinemali elinganiselwa ku R900
411 esiyithole kwa SASA esenzisa ngayo
uqeqesho. Sihlele ukuqeqesha abantu abayi
660 kule-season. Uqeqesho lwenziwa
abaqeqeshi bakwa Shukela Training Centre
abasuka la eMount Edgecombe. Bahamba
yonke indawo la kunabalimi khona
beqeshesha ngezinto ezifana nokushiswa
kokhula, ukuhlahla, ukunakekela ogandaganda,
ukuphathwa kwamabhizinisi, njalo njalo.

Uma ufuna ukungenela lezizifundo, xhumana
nomeluleki (Grower Support Officer) wakwa
CANEGROWERS ukuze ungene ohlwini
lwangonyaka ozayo. Izicelo zivalwa
ekupheleni kuka November. Kumele ugcwalise
ifomu elitholakalayo kwa CANEGROWERS
ukuze s ibe nemininingwane yakho.
Ungasishayela nathi la ekomkhulu ukuze
s ikuxhumanise  nomelu lek i  wakwa
CANEGROWERS osebenza ngakini.

Xhumana no Mrs Pat Mkombe, 031 508 7235.

www.sacanegrowers.co.za

 Umlimi
UMLIMI yiphepha labalimi bakamoba
abancane banaphakathi nendawo
abayingxenye kaCANEGROWERS.
Leliphepha lisalingwa ukuze kubonakale
ukuthi likhona yini isasasa lalo kanye
nokubheka ukuthi ngabe liletha izindaba
abalimi abazithakaselayo yini, nezingaba
wusizo ekutheni baqonde imboni yabo
kangcono. Kulindeleke ukuba iphume kane
ngonyaka, kodwa lokho kuzohlolwa unyaka
uqhubeka ukuthi kwamukelekile yini.

Imibono yabafundi
Lengosi  ibekelwe nina bafundi
baleliphepha labalimi. Sifuna ukuzwa
ukuthi imibono yenu ithini. Amaphepha
alandelayo azokhetha incwadi okanye
indaba ehlabahlosile evela kubafundi
baleliphepha. Ungaphuthelwake nawe,
sitshele imibono yakho.

Njengoba kuwushicilelo lokuqala lolu,
asinayo incwadi ehlabahlosile, siyafuna
kodwa unika ithuba omunye wabafundi
ukuthi awine ukhezo oluphambili
lukashukela olwakhiwe wu Diana
Carmichael ngaphansi kweqoqo lakhe
lemisebenzi yobuchwepheshe ebizwa
ngokuthi  Usibi Lwe Nyoni. Lemisebenzi
 ebizwa ngokuthi Usibi Lwe Nyoni
iqhakambisa amakhono ahlukahlukene
abantu bezwekazi i-Africa. Ibuye ihloniphe
inyonikazi ebizwa ngeNtshe, abayibiza
kwezesayensi yezilwane ngokuthi yi-
Struthio Camellus.

Wenze njani ukuze uziwinele lolukhezo?
Iphepha lethu labalimi silibiza ngoMlimi.
 Sifuna ukuba leligama lihambisane
nesiqubulo esihlabahlosile esizokhethwa
yinina bafundi. Isibonelo salokhu
singathathelwa emsakazweni  uKhozi FM.
Isiqubulo sabo sithi “Luhamba phambili.”
Sinikezeke nawe ocabanga ukuthi kungaba
yisiqubulo esimnandi soMlimi. Thumela
isiqubulo osikhethayo kanye negama
lakho ngomqhafazo kulenombolo ethi
083 419 0210. Umncintiswano uvala
mhlaka 23 December 2011.

Sms  083 419 0210
Email  umlimi@canegrowers.co.za

Phone  031 508 7200
Fax  031 508 7201

PO Box 888 Mount Edgecombe 4300

